
I

ᐅᓇ ᐅᖃᓕᒫᒐᖅ ᐅᖃᓕᒫᖅᑕᐅᔪᒃᓴᖅ ᓂᐱᖃᕐᓗᓂ 
ᖁᕝᕙᓯᖕᓂᓕᖕᓄᑦ 2ᒥ ᐃᓅᓯᓕᕆᓂᕐᒥ ᐱᔾᔪᑎᓕᖕᓂᒃ “ᓄᓇᓖᑦ 
ᑕᐃᔅᓱᒪᓂ ᒫᓐᓇᓗ.” “ᓄᓇᓖᑦ ᑕᐃᔅᓱᒪᓂ ᒫᓐᓇᓗ” ᐃᓚᒋᔭᐅᔪᖅ 
ᑐᒥᑦ ᑕᐃᔅᓱᒪᓂᓂᑦ ᒫᓐᓇᒧᑦ ᖃᓄᐃᙱᑦᑎᐊᖅᑐᒧᑦ ᓄᓇᓕᖕᓄᑦ: 
ᖃᐅᔨᓇᓱᖕᓂᖅ ᐃᓅᓯᓕᕆᓂᕐᒥᒃ ᐃᓄᐃᑦ ᑕᐅᑐᒃᑕᖓᒍᑦ 
ᐃᓕᓐᓂᐊᖅᑎᑦᑎᓂᕐᒥᒃ ᐊᔪᕆᖅᓲᔾᔨᔪᓂᒃ. ᑖᒃᑯᐊ ᐊᔪᕆᖅᓲᔾᔨᓂᐅᔪᑦ 
ᐋᖅᑭᒃᑕᐅᓚᐅᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 
ᑐᕌᒐᖃᖅᑐᑦ ᐃᑲᔪᕐᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ ᓄᓇᒥᐅᓂᒃ 
ᖃᐅᔨᓴᖅᑕᐅᓚᐅᖅᑐᓂᒃ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓂ. 
ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ ᓇᓗᓇᐃᔭᐃᕗᑦ 
ᖃᓪᓗᓈᑦ ᑎᑭᒃᑲᒥᒃ ᐊᖓᔪᖅᑲᐅᓯᖅᖢᑎᒃ ᐊᑐᖅᐸᓚᐅᖅᑕᖏᓐᓂᒃ 
ᐱᖁᔭᖏᓐᓂᒡᓗ ᒐᕙᒪᑐᖃᒃᑯᓐᓂᑦ ᐃᓄᖕᓄᑦ ᕿᑭᖅᑖᓗᖕᒥᐅᑕᓄᑦ  
ᐱᓕᕆᐊᖑᕙᓚᐅᖅᑐᑦ ᐊᕐᕌᒍᑦ 1950 1975ᓗ ᐊᑯᓐᓂᖏᓐᓂ.

ᐃᓄᐃᑦ ᓄᓇᒋᕙᒃᑕᖏᑦ ᐊᑐᖅᑕᐅᕗᖅ ᐃᓕᓐᓂᐊᒐᒃᓴᒥ 5ᒥ: 
ᓄᓇᓖᑦ ᓄᓇᕗᒻᒥ ᑕᐃᔅᓱᒪᓂ ᒫᓐᓇᓗ. ᖁᕝᕙᓯᖕᓂᓕᖕᓂ 2ᒥ, 
ᐃᓕᓐᓂᐊᖅᑎᑦ ᑐᑭᓯᕙᓪᓕᐊᖏᓐᓇᖅᐳᑦ ᖃᓄᐃᙱᑦᑎᐊᖅᑐᑦ 
ᓄᓇᓖ ᖃᓄᐃᑦᑑᖕᒪᖔᑕ, ᐃᓕᓐᓂᐊᖅᖢᑎᒡᓗ ᐅᓪᓗᒥ ᓄᓇᓕᖕᓂᒃ 
ᓄᓇᕗᒻᒦᑦᑐᓂᒃ ᖃᓄᐃᑦᑑᓚᐅᕐᒪᖔᑦ ᐃᓅᓯᖅ ᐅᕙᓂ ᐃᓚᒌᑦ 
ᓄᓇᒋᕙᒃᑕᖏᑦ. 
ᑖᓐᓇ ᐅᖃᓕᒫᒐᖅ ᐃᑲᔪᖅᐳᖅ ᐃᓕᓐᓂᐊᖅᑎᓂᒃ ᑐᑭᓯᖁᓪᓗᒋᑦ 
ᐃᓕᓐᓂᐊᖅᑕᐅᖁᔭᐅᔪᓂᒃ ᐅᕙᓂ ᑎᑎᕋᖅᓯᒪᔪᓂᒃ ᓄᓇᕗᑦ 
ᐃᓅᓯᓕᕆᓂᕐᒥ ᐃᓕᓐᓂᐊᒐᒃᓴᓂ:
2.C.7: Explore the various types of leadership practised 
in Canadian communities and compare these leadership 
practises to their local communities or other known 
communities.

2.S.2: Identify past events in other places (including events 
from other Nunavut communities) that significantly shaped 
their local community.

2.S.4: Explore stories from the past from different regions 
in Nunavut or communities outside of Nunavut. Demonstrate 
awareness of how these stories from the past can help shape 
the community today.

2.L.1: Explore their current understanding of the movement 
of air, water, and animals.



II III

ᖁᕝᕙᓯᖕᓂᓕᖕᓂ 2ᒥ, ᐃᓕᓐᓂᐊᖅᑎᑦ ᐃᓕᑦᑎᕗᑦ 
ᖃᓄᐃᙱᑦᑎᐊᖅᑐᓂᒃ ᓄᓇᓕᖕᓂᒃ ᖃᓄᐃᓕᖓᓚᐅᕐᒪᖔᓪᓗ 
ᐃᓅᓯᖅ ᐃᓚᒌᑦ ᓄᓇᒋᕙᒃᑕᖏᓐᓂ ᐃᓕᓐᓂᐊᓚᐅᖅᑳᕋᑎᒃ 
ᐱᕙᓚᐅᖅᑐᓂᒃ ᐅᑭᐅᖅᑕᖅᑐᒥ ᖃᐅᔨᓴᖅᑕᐅᓚᖅᑐᓂᒡᓗ ᕿᑭᖅᑕᓂ 
ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓂ ᐃᓕᓐᓂᐊᕆᓪᓗᑎᒃ ᖁᑦᑎᖕᓂᖅᓴᓂ. 
ᐃᓚᖏᑦ ᐃᓕᓐᓂᐊᖅᑕᐅᔪᑦ ᐊᒃᓱᕈᕐᓇᑐᐃᓐᓇᕆᐊᓖᑦ ᐃᓚᖏᓐᓄᑦ 
ᐅᖃᓕᒫᖅᑐᓄᑦ ᐃᓚᔮᖏᓐᓄᓪᓗ.

ᑖᔅᓱᒥᖓ ᐅᖃᓕᒫᒐᕐᒥᒃ ᐅᖃᓕᒫᓚᐅᖅᑳᖅᑎᓐᓇᒃ ᐃᓕᓐᓂᐊᖅᑎᓄᑦ:

	• ᐊᑦᑕᕐᓇᙱᑦᑐᒥᒃ ᐃᓂᓕᐅᕐᓗᑎᑦ ᒪᑐᐃᙶᑦᑎᐊᕐᓗᑎᒃ 
ᐅᖃᒪᔭᒡᕕᐅᔪᓐᓇᖅᑐᒥᒃ ᓱᓕᔪᒥᒃ.

	• ᕿᒥᕐᕈᒃᑲᓐᓂᕐᓗᒋᑦ “ᓄᓇᓖᑦ ᑕᐃᔅᓱᒪᓂ ᒫᓐᓇᓗ” 
ᐃᑲᔪᖅᑕᐅᔪᒪᓕᕈᕕᑦ ᐃᓚᔭᕆᐊᖃᕈᕕᐅᒃ ᑖᓐᓇ ᐅᖃᓕᒫᒐᑦ 
ᐊᓯᖏᓐᓂᒡᓗ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᑦ 
ᐱᖁᑎᖏᓐᓂᒃ ᐃᓕᓐᓂᐊᖅᑎᑦᑎᒃᑲᓐᓂᕈᒪᒍᕕᑦ.

	• ᐅᖃᖃᑎᒋᓗᒋᑦ ᑕᑎᒋᔪᓐᓇᖅᑕᑎᑦ ᐃᑲᔪᕈᓐᓇᖅᑐᓪᓗ. 
ᖃᐅᔨᒋᐊᕐᓗᒋᑦ ᐃᓅᓯᓕᕆᔩᑦ, ᐃᓐᓇᐃᑦ, ᐃᓄᓕᕆᔩᓪᓗ 
ᓇᐅᒃᑯᑦ ᓈᒻᒪᓛᒃᑯᑦ ᐱᓂᐊᕐᒪᖔᖅᐱᑦ ᖃᓄᕐᓗ ᐃᓕᓐᓂᐊᖅᑎᑦ 
ᐃᑲᔪᖅᑕᐅᔭᕆᐊᖃᕐᓂᖏᑦ ᒪᓕᒡᓗᒋᑦ ᐊᒃᓱᕈᕐᓇᖅᓯᒃᐸᓪᓘᓐᓃᑦ 
ᐃᓕᓐᓂᐊᖅᑎᑦᑎᑎᓪᓗᑎᑦ.

ᐊᑖᓃᑦᑐᑦ ᑎᑎᕋᖅᓯᒪᕗᑦ ᐊᑐᕈᓐᓇᖅᑕᑎᑦ ᐃᑯᔫᑎᒃᓴᑦ 
ᐃᓕᓐᓂᐊᖅᑎᖁᑎᕕᓪᓘᓐᓃᑦ:

	• ᑭᒡᒐᖅᑐᖅᑏᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ: https://www.rcynu.
ca | 1-855-449-8118 | ᓇᒡᒐᔾᔭᐅᒥᑦ–ᑕᓪᓕᕐᒥᕐᒧᑦ, 8:30 ᐅᓪᓛᖅ.– 
5:00 ᐅᓪᓗᖅ. ᑲᓇᖕᓇᕐᒥ ᓯᕿᖖᒍᔭᖅ; ᒪᑐᓯᒪᓲᖅ ᕿᑲᕐᓇᒃᑯᑦ

	• ᓄᓇᕗᒻᒥ ᑲᒪᑦᓯᐊᖅᑐᑦ ᐅᖄᓚᕝᕕᒃᓴᖅ: https://
nunavuthelpline.ca | ᐅᖄᓚᐅᑎᕋᓛᒃᑯᑦ 1-867-979-3333 
ᐅᕝᕙᓘᓐᓃᑦ 1-800-265-3333 | ᖃᓪᓗᓈᑎᑐᑦ 24-7 ; 
ᐃᓄᒃᑎᑐᑦ ᖃᓪᓗᓈᑎᑐᓪᓗ ᐊᑐᐃᓐᓇᐅᒻᒥᔪᒃ 

	• Kids Help Phone: ᐃᑭᐊᖅᑭᕕᒃᑰᕈᑎᖓ: https://
kidshelpphone.ca | ᐅᖄᓚᐅᑎᕋᓛᒃᑯᑦ 1-800-668-6868 
| CONNECT-ᒧᑦ ᓇᕿᑦᑕᕐᕕᒃᓴᖅ 686868 | ᖃᓪᓗᓈᑎᑐᑦ 
ᐅᐃᕖᑎᑐᓪᓗ | 24-7

	• 9-8-8: Suicide Crisis Helpline: https://988.ca | 
ᐅᖄᓚᒍᒪᒍᕕᑦ ᐅᕝᕙᓘᓐᓃᑦ ᓇᕿᑦᑕᕐᕕᒋᔪᒪᒍᕕᒋᑦ 988 | 
ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ | 24-7

	• Hope for Wellness Helpline: ᐃᑭᐊᖅᑭᕕᒃᑰᕈᑎᖓ: https://
www.hopeforwellness.ca | ᐅᖄᓚᐅᑎᕋᓛᒃᑯᑦ 1-855-242-
3310 | ᐃᓚᖏᑦ ᖃᓪᓗᓈᑎᑑᖅᑐᑦ ᐃᓚᖏᑦ ᐃᓄᒃᑎᑑᖅᑐᑦ

	• ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ: http://inuusiq.com

ᓇᓗᓇᐃᖅᓯᓂᖅ 
ᐅᖃᓕᒫᒐᓕᐊᓂᒃ

ᐅᐊᑦᑎᐊᕈᐊᓗᒃ, ᐃᓄᐃᑦ ᐃᓄᒋᐊᓂᒃ, ᓄᓇᖃᐃᓐᓇᖅᐸᓚᐅᖖᒋᑦᑐᑦ 
ᐅᓪᓗᒥᑎᑐᑦ ᐱᓕᖅᑐᓂᒃ. ᑭᓯᐊᓂᓕ, ᓄᓇᖅᑲᑎᒌᒃᐸᓚᐅᖅᑐᑦ 
ᓄᒃᑕᖅᑐᑎᒃ ᐱᓇᓱᐊᖅᑕᒥᓂᒃ ᒪᓕᒃᑐᑎᒃ. ᑕᒪᓐᓇ ᐃᓅᓯᐅᓚᐅᖅᑐᖅ 
ᐃᓅᓯᐅᔪᕐᓗ ᑕᐃᔭᖅ ᐃᓄᐃᑦ ᓄᓇᒋᕙᒃᑕᖏᑦ, ᑐᑭᖃᖅᑐᓂ 
ᓄᓇᒥᐅᑕᐅᓂᖅ ᐃᓄᐃᑦ ᐃᓕᖅᑯᓯᖓ ᒪᓕᒃᑐᒍ. 

ᐊᐅᓪᓛᖃᑦᑕᕐᓂᖅ ᐊᔾᔨᒋᖖᒋᑦᑎᐊᕐᒪᒍ ᒫᓐᓇ 
ᐃᓅᓯᓕᕆᓕᖅᑕᑦᑎᓐᓂ ᓄᓇᖃᖅᐸᓕᖅᑎᓪᓗᑕ. ᐊᔾᔨᒋᖖᒋᑕᖏᓐᓂᒃ 
ᐱᓕᕆᕙᓕᕋᓗᐊᖅᑎᓪᓗᑕ, ᓱᓕ ᑖᒃᑯᓂᖓᑦᓴᐃᓐᓇᖅ 
ᐊᔪᖖᒋᓐᓂᕐᓂᒃ ᐊᑐᖅᐸᒃᑐᒍᑦ ᐊᑐᖅᑕᐅᕙᓚᐅᖅᑐᓂᒃ ᐊᒻᒪ ᓱᓕ 
ᐊᐅᓪᓛᖅᓯᒪᔪᖃᖅᐸᒃᑭᓪᓗᓂ.

ᐅᖃᓕᒫᒐᖅ ᕿᒥᕐᕈᑎᑦᑎᓂᐊᖅᑐᖅ ᐃᓅᓯᖅ ᖃᓄᐃᑦᑑᓚᐅᕐᒪᖔᖅ 
ᑕᐃᔅᓱᒪᓂ. ᐃᓕᑦᑎᓂᐊᖅᑐᑎᑦ ᐊᒥᓱᓂ ᐊᐅᓪᓛᖅᑕᖅᑎᐅᓂᐅᑉ 
ᒥᒃᓵᓄᑦ ᐊᒻᒪ ᐃᓚᒌᑦ ᓄᓇᒋᕙᒃᑕᖏᓐᓂᒃ. ᐃᓕᑦᑎᓂᐊᖅᑐᑎᑦ 
ᐃᓄᐃᑦ ᐃᓚᔮᕇᑦ ᓄᒃᑕᕈᓯᖏᓐᓂᒃ ᐊᕐᕌᒍᒥ, ᓇᐅᑦᑎᖅᓱᖅᑐᑎᒃ 
ᓄᓇᒥ, ᐊᒻᒪ ᐱᓕᕆᖃᑎᒌᖕᓂᐅᑉ ᑲᒪᑦᑎᐊᕐᓂᕐᒥᒡᓗ ᐊᕙᑎᒥᒃ.



2 3

NWT Archives/Learmonth/N-1987-033: 001

ᐃᓄᐃᑦ ᐱᖅᑯᓯᖏᑎᑐᑦ 
ᓄᓇᖃᕐᓂᖅ

ᓄᓇ, ᓯᓚ, ᑕᕆᐅᖅ, ᐊᒻᒪᓗ ᓯᑯ ᐱᒻᒪᕆᐅᓚᐅᖅᐳᑦ ᐃᓄᖕᓄᑦ. 
ᓄᓇᒋᔭᒥᓂᒃ ᖃᐅᔨᒪᑦᑎᐊᕆᐊᖃᓚᐅᖅᐳᑦ ᐊᓐᓇᐅᒪᔪᓐᓇᕈᒪᓪᓗᑎᒃ. 
ᓄᓇᒋᔭᒥᓂᒃ ᖃᐅᔨᒪᑦᑎᐊᕆᐊᖃᓚᐅᖅᐳᑦ ᐊᓐᓇᐅᒪᔪᓐᓇᕈᒪᓪᓗᑎᒃ. 
ᐃᓚᒌᓕᒫᑦ ᐃᑲᔪᖃᑎᒌᒃᐸᓚᐅᖅᑐᑦ ᓄᓇᖅᑲᑎᒌᑦ 
ᒪᑭᒪᑦᑎᐊᕈᓐᓇᖁᓪᓗᒋᑦ ᓄᓇᒥᓄᑦ ᑐᕌᖓᓪᓗᑎᒃ.

ᓄᓇᖃᑲᐃᓐᓇᕐᓂᖅ
ᐃᓄᐃᑦ ᐃᓚᒌᑦ ᓄᓇᑖᖅᐸᓚᐅᖅᑐᑦ ᓂᕿᒃᓴᓕᖕᒥ ᐃᒥᒃᓴᓕᖕᒥᓪᓗ. 
ᑐᐱᖅᐸᓚᐅᖅᑐᑦ, ᐃᒡᓗᓕᕙᓚᐅᖅᑐᑦ, ᖃᕐᒪᓕᐅᖅᐸᓚᐅᖅᑐᓪᓗ 
ᐊᖏᕐᕋᕆᓪᓗᒋᑦ. ᐊᕐᓇᑦ ᑐᐱᕐᓂᒃ, ᐊᓐᓄᕌᓂᒃ, ᐊᐅᒻᒥᑎᒃᓴᓂᒡᓗ 
ᒥᖅᓱᖅᐸᓚᐅᖅᑐᑦ. ᐊᖑᓇᓱᒃᑐᑦ ᐅᑎᕌᖓᑕ ᐊᖑᓇᓱᓚᐅᖅᑐᑎᒃ, 
ᐊᕐᓇᑦ ᑲᒪᒋᔭᖃᖅᐸᓚᐅᖅᑐᑦ ᑲᒥᖏᓐᓂᒃ ᐸᓂᖅᓰᓪᓗᑎᒃ. ᐊᕐᓇᑦᑕᐅᖅ 
ᑲᒪᕙᓚᐅᖅᑐᑦ ᖁᓪᓕᕐᓂᒃ ᐅᖅᓱᖃᑦᑎᐊᖏᓐᓇᖅᑎᑦᑐᒍ, ᓇᑦᑎᐅᑉ 
ᐅᖅᓱᖓᓂᒃ, ᐊᕐᕌᒍᓕᒫᕐᒧᑦ. ᐊᕐᓇᑦ ᓄᓂᕙᒃᐸᓚᐅᖅᑐᑦ ᐊᐅᔭᑐᖃᕐᒥ 
ᐅᑭᐊᒃᓵᕐᒥᓪᓗ.

NWT Archives/Lorne 
Smith/N-1991-028: 0313

NWT Archives/Lorne Smith/N-1991-028: 0407

ᐆᒪᔪᕋᓱᖃᑎᒌᒃᐸᓚᐅᖅᑐᑦ, ᒪᑯᓂᖓ ᓇᑦᑎᑦ, ᑐᒃᑐᑦ, ᐊᒻᒪᓗ 
ᐃᖃᓗᖕᓂᐊᖅᐸᒃᑐᑎᒃ. ᐊᖑᑎᑦ ᑲᒪᑦᑎᐊᖏᓐᓇᖅᐸᓚᐅᖅᑐᑦ 
ᖃᔭᓕᐊᒥᓂᒃ, ᖃᒧᑎᓕᐊᒥᓂᒃ, ᐊᓄᓕᐊᒥᓂᒃ, ᐊᒻᒪᓗ 
ᐊᖑᓇᓲᑎᖏᓐᓂᒃ. ᐊᑐᖅᐸᓚᐅᖅᑐᑦ ᓴᓇᔭᒥᓂᒃ ᓴᐅᓂᕐᒥᒃ, ᐊᒥᕐᒥᒃ, 
ᐊᒻᒪᓗ ᕿᔪᖕᒥᒃ ᐱᑕᖃᕌᖓᑦ. 

ᖁᕕᐊᓱᐊᓂᑯᓗᒃ ᑕᐃᒪ! 
ᑭᐱᙳᐃᔭᖅᐸᓚᐅᕐᒥᔪᑦᑕᐅᖅ ᓄᓇᖅᑲᑎᒌᑦ! ᐃᓄᐃᑦ 
ᕿᓚᐅᔾᔭᖅᐸᓚᐅᖅᑐᑦ, ᑲᑕᔾᔭᖅᐸᓚᐅᖅᑐᑦ, ᐅᓂᒃᑳᖅᑐᐊᖅᐸᒃᑐᑎᒡᓗ, 
ᐱᓗᐊᖅᑐᒥᒃ ᐃᓂᓪᓚᒃᐸᓪᓕᐊᓕᖅᑐᑎᒃ. ᐱᙳᐊᖅᐸᓚᐅᖅᑐᑦ 
ᒪᑯᓂᖓ ᐊᔭᒐᖅ, ᐊᔭᕌᖅ, ᓇᑲᑕᖅ ᐊᒻᒪᓗ ᓄᒡᓗᒃᑕᖅ. 
ᐊᒥᓱᒐᓚᐅᓪᓗᑎᒃ ᐊᓃᕋᔭᒃᑐᑦ ᐊᕿᔭᖅᐸᓚᐅᖅᑐᑦ, ᐊᖅᓴᕐᒥᒃ 
ᐊᕿᓪᓗᑎᒃ, ᐊᒻᒪ ᐊᓇᐅᓕᒑᖅᐸᓚᐅᖅᑐᑦ. ᐳᐃᒍᖅᑕᐃᓕᑕᓕ 
ᐳᓛᖃᑦᑕᐅᑎᖃᑦᑕᕐᓂᕐᒥᒃ! ᓄᓇᖅᑲᑎᒌᓂᒃ 
ᐳᓛᕐᓂᖅ ᐱᒻᒪᕆᐅᓚᐅᖅᐳᖅ. 
ᐃᓛᓐᓂᒃᑯᑦ ᓂᕆᕕᒡᔪᐊᖅᐸᓚᐅᖅᐳᑦ 
ᓄᓇᖅᑲᑎᒌᓕᒫᓪᓗ ᑲᑎᑉᐸᒃᑐᑎᒃ ᖃᒡᒋᕐᒥ.

ᐊᔭᒐᖅ:      
ᐳᑐᖅᑯᒋᐊᖅᐸᒡᓗᒍ 
ᐊᒥᓕᕋᕐᒧᑦ!

ᐊᔭᕌᖅ:          
ᐊᔭᕌᕐᒧᑦ 
ᑭᓱᙳᐊᓕᐅᖃᑦᑕᕐᓂᖅ 
ᐊᔭᕌᖅ!

ᓇᑲᑕᖅ: 
ᓇᑲᑕᖅᑕᖅ 
ᒥᓪᓗᕐᓗᒍ!

ᓄᒡᓗᒃᑕᖅ: 
ᐳᑐᓯᒪᓂᖓᒍᑦ 
ᓂᕕᖓᔪᖅ 
ᐳᑐᖅᑯᒋᐊᖅᐸᒡᓗᒍ!

ᑭᓱᓕᕆᓇᖅᐸ 
ᓄᓇᒧᑦ 
ᐊᐅᓪᓚᖅᓯᒪᓗᓂ?

NWT Archives/Douglas 
Wilkinson/N-1979-051: 0868S

NWT Archives/Dept. of Info/G-1979-023: 1388

ᒪᓕᖃᑦᑕᕐᓂᖅ 
ᐱᓇᓱᐊᖅᐸᒃᑕᓂᒃ

ᐃᓄᐃᑦ ᑕᖅᑭᖏᓐᓂᒃ ᐊᕐᕌᒍᒥ ᒪᓕᑦᑎᐊᕋᓱᒃᐸᓚᐅᖅᑐᑦ 
ᓂᕿᒃᓴᖃᑦᑎᐊᕈᒪᒧᑦ ᐃᓂᒃᓴᖃᑦᑎᐊᕈᒪᒧᓪᓗ. ᐱᓇᓱᒐᕐᒥᓂᒃ 
ᒪᓕᒃᐸᓚᐅᖅᑐᑦ ᐱᕕᒃᓴᑦᑎᐊᕙᐅᓛᕐᒧᑦ. ᐊᓐᓇᐅᒪᔾᔪᑎᖃᖅᐸᓚᐅᖅᑐᑦ 
ᐆᒪᔪᕐᓂᒃ ᓂᕿᖃᖅᑐᑎᒃ ᐊᓐᓄᕌᖃᖅᑐᑎᒡᓗ ᐊᒻᒪᓗ ᐆᒪᔪᑦ 
ᓴᐅᓂᖏᓐᓂᒃ ᓴᓇᕐᕈᑎᓕᐅᖅᐸᓚᐅᖅᑐᑦ, ᒪᑯᓂᖓ ᓂᒃᓯᑲᖅᑕᐅᑎᓂᒃ 
ᐊᒻᒪᓗ ᓴᓕᒎᑎᓂᒃ ᐊᒥᕐᒥᒃ.

ᐊᐅᔭᖅ
ᐊᐅᔭᒃᑯᑦ, ᐃᓚᖏᑦ ᐃᓄᐃᑦ ᓄᓇᑖᖅᐸᓚᐅᖅᑐᑦ ᑰᑉ, ᑕᓰᑦ, 
ᑕᕆᐅᓪᓗ ᓯᒡᔭᖏᓐᓂ ᐃᖃᓗᒐᓱᒃᑐᑎᒃ ᐆᒪᔪᕋᓱᒃᑐᑎᒡᓗ. 
ᐊᐅᔭᙳᖅᐸᓪᓕᐊᓕᖅᑎᓪᓗᒍ ᑐᕙᐃᔭᖅᐸᓚᐅᖅᑐᖅ, ᐃᓄᐃᑦ 
ᐃᖃᓗᒐᓱᒍᓐᓇᖅᓯᒡᓗᑎᒃ ᐅᒥᐊᒃᑯᑦ. 

ᐅᑭᐊᒃᓵᖅ, ᐅᑭᐊᖅ 

ᐅᑭᐊᒃᓵᒃᑯᑦ, ᐃᓚᖏᑦ ᐃᓄᐃᑦ ᓄᓇᖅᐸᒃᐸᓚᐅᖅᑐᑦ ᑯᓚᕝᕕᐊᖅᑐᑎᒃ 
ᑕᒡᔪᐊᕙᓪᓕᐊᑎᓪᓗᒋᑦ. ᐃᔾᔪᓯᓗᐊᖏᓐᓂᖏᓂᒃ ᑕᓰᑦ 
ᐃᖃᓗᒐᓱᕝᕕᑦᑎᐊᕙᐅᔪᑦ.

ᐅᑭᐅᖅ
ᐅᑭᐅᒃᑯᑦ, ᐃᓚᖏᑦ ᐃᓄᐃᑦ ᓅᑉᐸᓚᐅᖅᑐᑦ ᑐᒃᑐᓕᖕᒧᑦ ᐅᕝᕙᓘᓐᓃᑦ 
ᓯᑯᒧᑦ ᓇᑦᑎᕋᓱᒃᑐᑎᒃ. ᐃᓄᐃᑦᑕᐅᖅ ᐃᖃᓗᒐᓱᒃᐸᓚᐅᖅᑐᑦ 
ᐅᑭᐅᕌᓘᒐᓗᐊᒃᑯᑦ. ᐃᓄᐃᑦ ᒪᑦᑎᑦᑕᐅᑎᖅᐸᓚᐅᖅᑐᑦ ᑕᓯᕐᒥ ᓯᑯᒥᒃ 
ᐊᒻᒪᖅᓯᓪᓗᑎᒃ ᑐᑭᓕᕇᖕᓂᒃ ᓄᕕᓪᓗᒍ ᐅᔪᒃᑯᐊᕐᒧᑦ ᓯᑰᑉ ᐊᑖᒍᑦ.
ᐅᑯᐊ ᓴᓇᓯᒪᔪᑦ ᑰᒐᓛᒥ ᑰᖕᒥᓪᓗ ᑕᐃᔭᐅᓪᓗᑎᒃ ᓴᐳᑎᑦ.

ᐅᐱᕐᖓᒃᓵᖅ, ᐅᐱᕐᖔ
ᐅᐱᕐᖔᒃᑯᑦ ᑭᓱᓕᒫᓂᒃ ᐱᑕᖃᓕᓲᖑᕗᑦ. ᐃᓚᖏᑦ ᐃᓄᐃᑦ 
ᑐᐱᓲᑦ ᑕᕆᐅᑉ ᓯᒡᔭᖓᓂ. ᓄᐊᑦᑎᓲᑦ ᑲᖒᑉ ᒪᓐᓂᖏᓐᓂᒃ 
ᓇᑦᑎᕐᓂᐊᖅᐸᒃᑐᑎᒃ ᐃᓛᓐᓂᒃᑯᓪᓗ ᑐᒃᑐᒐᓱᓚᐅᖅᐸᒃᑐᑎᒃ. 
ᐊᐅᓚᓴᖅᐸᓚᐅᖅᑐᑦ 
ᐊᒡᓗᐊᒃᑯᑦ, ᐃᒪᐃᓐᓇᕐᒥ, 
ᐊᒻᒪᓗ ᑰᖕᓂ ᓴᐳᑎᒃᑯᑦ 
ᒪᑦᑎᑦᑕᐅᑎᒃᑯᓪᓗ. ᑲᑭᕙᖕᓂᒃ 
ᐊᑐᖅᐸᓚᐅᕐᒥᔪᑦ 
ᓂᒃᓯᑲᖅᑕᐅᑎᓂᒡᓗ 
ᓯᒡᔭᒥ ᐃᖃᓗᒐᓱᒃᑐᑎᒃ.

ᓄᓇᖅᑲᑎᓯᓕ 
ᖃᓄᐃᓕᐅᖅᐸᒃᐸᑦ ᐊᕐᕌᒍᒥ?

NWT Archives/Dept. of Info/G-1979-023: 1388

ᓄᒃᑎᕆᐊᖃᓕᕆᕗᖅ 
ᐃᓄᐃᑦ ᖃᐅᔨᒪᑦᑎᐊᕆᐊᖃᓚᐅᖅᑐᑦ ᐊᕙᑎᒥᓂᒃ. 
ᖃᐅᔨᒪᓚᐅᖅᑐᑦ ᓄᓇᒥ ᓇᒥ ᓇᔪᒐᖃᕐᒪᖔᑕ ᐆᒪᔪᑦ, ᖃᓄᖅ 
ᓯᓚ ᐊᓯᕈᖅᐸᓪᓕᐊᓂᖃᖃᑦᑕᕐᒪᖔᑦ, ᐊᒻᒪᓗ ᓄᓇᑦᑎᐊᕙᐅᓛᓂᒃ 
ᓂᕿᒃᓴᓕᖕᒥᒃ ᐊᑦᑕᕐᓇᙱᑦᑐᒥᓪᓗ. 

ᑕᒪᐃᑕ ᐃᑲᔪᖃᑦᑕᓚᐅᖅᑐᑦ ᓄᒃᑎᕆᐊᖃᓕᕌᖓᑕ 
ᓄᓇᒋᓂᐊᖅᑕᒥᓄᑦ ᐊᐅᓪᓛᖅᓴᓕᖅᑎᓪᓗᒋᑦ. ᐃᓐᓇᐃᑦ, ᐃᓂᕐᓃᑦ, 
ᓱᕈᓰᑦ, ᕿᒻᒦᓪᓗ ᓇᒻᒪᒃᐸᓚᐅᖅᑐᑦ ᐅᖓᓯᒃᑐᐊᓗᖕᒧᑦ ᓄᓇᒃᑯᑦ 
ᐱᓱᒃᑐᑎᒃ. ᑕᒪᐃᑕᑦᑎᐊᖅ ᐱᔭᒃᓴᖃᖃᑦᑕᓚᐅᖅᑐᑦ ᑕᖕᒫᖅᓴᓕᕌᖓᑕ 
ᓄᓇᒃᓴᖏᓐᓄᑦ ᐸᖅᑭᔭᐅᔪᐃᓐᓇᐅᓂᐊᕐᒪᑕ, ᐊᑦᑕᕐᓇᖖᒋᓪᓗᑎᒡᓗ 
ᐊᕐᕌᒎᑉ ᐃᖏᕐᕋᓂᖓᑕ ᐊᓯᔾᔨᕐᓂᖓᓄᑦ. 



8 9

ᐃᓄᐃᑦ ᑕᒻᒪᕋᐃᒃᑯᑎᖏᑦ

NWT Archives/Dept. of Info/G-1979-023: 1388

ᒫᓐᓇᓕ, ᐃᓚᖏᑦ ᐃᓄᐃᑦ ᓄᒃᑕᖅᐸᓕᖅᐳᑦ ᐊᑐᖅᑐᑎᒃ 
ᖃᖓᑦᑕᖅᑎᑕᐅᓯᒪᔪᓂᒃ ᐊᓯᐅᔾᔭᐃᒃᑯᑎᓂᒃ ᓄᓇᖖᒍᐊᓂᒡᓘᓐᓃᑦ. 
ᑭᓯᐊᓂᓕ ᖃᓄᐃᓕᐅᖃᑦᑕᕐᓂᖅᐸᑦ ᑕᒪᒃᑯᓂᖓ 
ᐱᓕᕆᔾᔪᑎᖃᓚᐅᖅᑎᓐᓇᒋᑦ? ᖃᓄᕐᓕᑭᐊᖅ ᐅᐊᑦᑎᐊᕈ ᐃᓄᐃᑦ 
ᐱᖃᑦᑕᕐᓂᖅᐸᑦ ᖃᐅᔨᒪᓪᓗᑎᒃ ᓇᒦᓐᓂᖏᓐᓂᒃ, ᓇᒧᙵᕆᐊᖓ, 
ᐊᒻᒪᓗ ᖃᓄᖅ ᓇᓂᖃᑦᑕᐅᑎᖃᑦᑕᕐᓂᖅᐸᑦ?

ᐃᓄᐃᑦ ᑕᑎᒍᓲᔭᐃᓐᓇᖅᐳᑦ ᐃᓐᓇᐃᑦ ᓯᓚᑐᓂᖏᓐᓂᒃ 
ᐊᕙᑎᒥᓂᒡᓗ ᐅᔾᔨᖅᓱᑦᑎᐊᖏᓐᓇᖅᑐᑎᒃ. ᖃᐅᔨᒪᓂᖏᑦ ᓇᒧᑦ 
ᓄᓇᒧᑦ ᐊᐃᒋᐊᖓ ᐱᒻᒪᕆᐅᓚᐅᖅᐳᑦ ᐃᓅᓯᖏᓐᓄᑦ. ᑭᒃᑯᓕᒫᑦ 
ᖃᐅᔨᒪᖃᑎᒌᒃᐸᓚᐅᖅᑐᑦ ᓇᒥ ᓄᓇᖃᕆᐊᖓ ᐱᐅᓛᖑᖕᒪᖔᑦ. 
ᓄᓇᑖᖅᐸᓚᐅᖅᑐᑦ ᓂᕿᒃᓴᖃᑦᑎᐊᖅᑐᒥᒃ, ᐃᒪᖃᑦᑎᐊᖅᑐᒥᒃ, 
ᐊᑦᑕᕐᓇᙱᑦᑐᒥᒃ, ᐅᐸᒐᕐᓂᖅᑐᓂᒃ.

ᖃᓄᖅ ᓇᐅᑦᑎᐅᒪᔾᔪᑎᓂᒃ ᐊᑐᖅᐸᖕᒪᑕ?
ᐃᓄᐃᑦ ᐊᑐᖅᐸᓚᐅᖅᑐᑦ ᐊᕙᑎᒥᓂᒃ, ᓯᓚᕐᔪᐊᒦᑦᑐᓂᒃ ᐊᒻᒪ 
ᐊᓯᐅᔾᔭᐃᒃᑯᑎᒋᓪᓗᒍ ᐊᐅᓪᓚᖅᓯᒪᓪᓗᑎᒃ. ᑖᒃᑯᐊ ᐱᔪᓐᓇᕐᓂᖏᑦ 
ᐱᒻᒪᕆᐅᓚᐅᖅᑐᑦ ᐊᓐᓇᐅᒪᓇᓱᖕᓂᕐᒧᑦ. ᕿᒥᕐᕈᓇᒃᐸᓚᐅᖅᑐᑦ 
ᐅᓪᓗᕆᐊᓂᒃ, ᓄᓇᐅᑉ ᐃᓕᓴᕐᓇᕐᓂᖏᓐᓂᒃ, ᐊᒻᒪᓗ ᓇᑭᑦ 
ᐊᓄᕆᒐᔪᖕᒪᖔᑦ ᐊᐳᒻᒧᑦ. ᐅᔾᔨᖅᓱᖅᐸᓚᐅᖅᑐᑦ ᓯᑯᕙᓪᓕᐊᓂᕐᒥᒃ 
ᐊᒻᒪᓗ ᓇᒥ ᐱᕈᖅᑐᖃᕐᒪᖔ, ᒪᑯᓂᖓ ᓲᕐᓗ ᐊᖅᐱᕐᓂᒃ. 
ᓂᓪᓕᐊᓂᕐᓘᓐᓃᑦ ᑎᐲᓪᓗ ᐊᑐᕐᓂᖃᖅᐳᑦ ᖃᐅᔨᓴᕐᓂᕐᒥᒃ. 
ᑕᕆᐅᖅᓱᓐᓂᑦᑐᖅ ᖃᐅᔨᔾᔪᑕᐅᕙᓚᐅᖅᐳᖅ ᐃᓄᖕᓄᑦ ᑕᕆᐅᑉ 
ᖃᓂᒋᔮᓃᓐᓂᖏᓐᓂᒃ. ᕿᒻᒦᑦ ᓇᐃᒪᓂᖏᒍᑦ ᐊᖏᕐᕋᕐᒧᑦ 
ᐅᑎᖅᑕᕈᓐᓇᓚᐅᖅᑐᑦ, ᐱᓗᐊᖅᑐᒥᒃ ᓯᓚᕈᔫᑎᓪᓗᒍ.

ᑕᑯᓐᓇᖖᒍᐊᕆᑦ ᐊᐅᔨᕕᒻᒥ ᓄᓇᖃᕐᓗᑎᑦ. 
ᐅᒥᐊᖅᑐᕆᐊᕋᓱᓕᖅᑐᑎᑦ. ᑭᓯᐊᓂᓕ ᑕᕝᕙ 
ᑕᒃᓯᓕᑳᓪᓚᒃᐳᖅ. ᑕᒃᓯᓗᐊᒧᑦ ᓂᑦᑕᔪᓐᓃᖅᐳᖅ—
ᐊᓯᐅᕗᑎᓪᓕ! ᖃᓄᐃᓕᐅᕐᓂᐊᓕᖅᐱᓪᓕ? ᐃᓚᖏᑦ 
ᐃᓄᐃᑦ ᐅᔾᔨᖅᓱᓲᑦ ᐃᒪᕐᒥ ᐃᖂᑎᑦ ᓇᒧᑦ ᐊᐅᓚᖕᒪᖔᑕ. 
ᑕᒪᓐᓇ ᐃᒪᐅᑉ ᐊᐅᓚᓂᖓ ᐊᑐᕋᒃᓴᐅᕗᖅ 
ᓇᒧᙵᐅᓕᕐᒪᖔᑕ ᖃᐅᔨᒪᔾᔪᑕᐅᓪᓗᓂ. 

ᓇᐅᑦᑎᐅᒪᔾᔪᓯᑦ ᓱᕈᓰᓪᓗ
ᐊᓯᐅᔾᔭᐃᒃᑯᑎᑦ ᐊᑐᖅᑕᐅᕙᖕᓂᖅᐳᑦ ᐊᐅᓪᓚᖅᓯᒪᔪᓄᑦ ᓄᓇᒥ, ᓯᑯᒥ, 
ᐊᐳᒻᒥ, ᐊᒻᒪᓗ ᐃᒪᕐᒥ. ᑕᒪᒃᑯᐊ ᖃᐅᔨᒪᓂᐅᔪᑦ ᐱᒻᒪᕆᐅᓚᐅᖅᐳᑦ 
ᓱᕈᓯᕐᓄᑦ ᐱᓕᒻᒪᒃᓴᕈᑕᐅᓪᓗᑎᒃ. 

ᓱᕈᓰᑦ ᐃᖅᑲᐅᒪᔪᓐᓇᖅᓯᑎᑕᐅᕙᓚᐅᖅᑐᑦ ᓄᓇᑦ ᐊᑎᖏᓐᓂᒃ ᐊᒻᒪ 
ᐅᔾᔨᖅᓱᑦᑎᐊᕐᓂᕐᒥᒃ ᑕᐅᕙᔅᓱᒪ ᓄᓇᐅᑉ ᒥᓵᓄᑦ. ᐊᐅᓪᓚᖅᓯᒪᓗᑎᒃ, 
ᐊᖓᔪᖏᑦ ᓱᕈᓯᑦ 
ᐊᐱᖅᓱᕈᓐᓇᖅᐳᑦ 
ᐊᖏᕐᕋᖓᑕ 
ᒥᒃᓵᓄᑦ 
ᑎᒃᑯᐊᕈᓐᓇᕐᓗᑎᒃ 
ᐊᒻᒪ ᐊᕙᑎᒥᓂᒃ 
ᐅᔾᔨᖅᓱᑦᑎᐊᕐᓂᕐᒥᒃ 
ᓇᒦᓕᕐᒪᖔᑕ.

ᓯᕗᓕᖅᑎᐅᓂᖅ 
ᐃᓱᒪᓕᐅᕆᓂᕐᓗ

ᓄᓇᓕᓕᒫᓂᒃ, ᓯᕗᓕᖅᑎᑦ ᐃᓱᒪᒃᓴᖅᓯᐅᖅᑎᐅᕙᓚᐅᖅᐳᑦ. 
ᑭᓯᐊᓂᓕ ᓯᕗᓕᖅᑏᑦ ᐃᒻᒥᓂᒃ ᐃᓱᒪᒃᓴᖅᓯᐅᖅᐸᓚᐅᙱᓚᑦ 
ᐃᑲᔪᖅᑎᖃᖅᑐᑎᒃ ᑭᓯᐊᓂ. 

ᑭᓇ ᐃᓱᒪᓕᐅᖅᑎᐅᕙ? 
ᑭᒃᑯᓕᒫᑦ ᐃᓱᒪᒋᔭᖏᑦ ᐱᓇᓱᐊᖅᑕᐅᕙᓚᐅᖅᐳᑦ 
ᐃᓱᒪᒃᓴᖅᓯᐅᖅᑐᑎᒃ. ᑭᒃᑯᓕᒫᑦ, ᐱᓗᐊᖅᑐᒥᒃ ᖃᐅᔨᒪᔨᑕᑦ, 
ᐃᓱᒪᒃᓴᖅᓯᐅᖅᑐᓄᑦ ᐋᔩᖃᑎᒋᔭᐅᕙᓚᐅᖅᐳᑦ. ᑭᓇᑐᐃᓐᓇᖅ, 
ᐱᔪᓐᓇᕐᓂᖃᖅᐸᑦ, ᓲᕐᓗ ᐊᖑᓇᓱᖕᓂᕐᒥᒃ, ᐃᒡᓗᓕᓂᕐᒥᒃ, 
ᐊᓯᐅᔾᔭᐃᒃᑯᑎᓕᕆᓂᕐᒥᒃ, ᓯᕗᓕᖅᑎᓄᑦ ᓈᓚᒃᑕᐅᕙᓚᐅᖅᑐᑦ. 

NWT Archives/Jack Kay Wood/N-1988-041: 0091
NWT Archives/Learmonth/N-1987- 033: 0694 ᐊᑐᓚᐅᖅᓯᒪᕕᑦ ᐃᓄᐃᑦ ᐊᓯᐅᔾᔭᐃᒃᑯᑎᖏᓐᓂᒃ?

ᓯᕗᓕᖅᑏᑦ ᑭᒃᑯᓕᒫᓂᒃ ᐸᖅᑭᑦᑎᐊᖅᐸᓚᐅᖅᐳᑦ. ᓄᓇᓕᖏᓐᓂ, 
ᑲᑎᑎᑦᑎᕙᓚᐅᖅᐳᑦ ᐅᖃᓪᓚᐅᑎᖃᕆᐊᖃᓕᕌᖓᒥᒃ 
ᐱᕕᒡᔪᐊᓂᒃ, ᓲᕐᓗ ᓇᒥ ᓂᕿᒃᓴᖅᓯᐅᕆᐊᖃᓕᕐᒪᖔᑕ, ᖃᖓ 
ᓅᒋᐊᖃᕐᓂᐊᓕᕐᒪᖔᑕ, ᖃᓄᕐᓗ ᑭᒃᑯᓕᒫᑦ ᐊᑦᑕᕐᓇᖅᑐᒦᓕᖁᓇᒋᑦ. 
ᑭᒃᑯᓕᒫᑦ ᐃᓱᒪᒃᓴᖅᓯᐅᖃᑕᐅᕙᓚᐅᖅᐳᑦ ᐊᑦᑐᐃᓂᖃᕐᓂᐊᖅᑐᓂᒃ 
ᓄᓇᖅᑲᑎᒌᓕᒫᓂᒃ.

ᖃᓄᖅ 
ᐃᓱᒪᒃᓴᖅᓯᐅᖃᑕᐅᓯᒪᕕᑦ?

NWT Archives/Learmonth/N-1987-033:1165

ᐱᔭᒃᓴᕆᔭᐅᔪᑦ ᐃᓚᒌᑦ 
ᓄᓇᒋᕙᒃᑕᖏᓐᓂᒃ

ᓄᓇᖃᐅᖅᑐᑎᒃ ᐱᓕᕆᐊᒃᓴᖃᐃᓐᓇᖅᐸᓚᐅᖅᐳᖅ. ᑭᒃᑯᓕᒫᑦ 
ᓄᓇᑖᒥᓄᑦ ᐃᓂᓪᓚᒃᓴᐃᓲᑦ ᐃᓂᑖᖓ ᓇᔪᕈᒥᓇᖅᓯᑎᑦᑐᒍ 
ᐊᑦᑕᕐᓇᙱᑦᑐᒥᒃ. 

NWT Archives/Lorne Smith/N-1991-028: 0018

ᐃᓐᓇᐃᑦ 
ᐱᔭᒃᓴᖏᑦ 
ᐃᓇᕐᓂᑦ ᐊᒥᓱᓂᒃ 
ᐱᒻᒪᕆᐅᔪᓂᒃ 
ᑲᒪᒋᔭᒃᓴᖃᖅᐳᑦ. 
ᐅᖅᑯᐃᕝᕕᓕᐅᓲᑦ, 
ᐃᒡᓗᓕᓲᑦ ᑐᐱᓲᑦ, 
ᕿᒻᒥᕐᓂᒃ ᐸᖅᑭᓪᓗᑎᒃ, 
ᐃᒋᕐᕈᑎᖏᓐᓂᒡᓗ 
ᐊᖑᓇᓲᑎᖏᓐᓂᒡᓗ 
ᐸᖅᑭᑦᑎᐊᖅᑐᑎᒃ. 
ᐊᖑᓇᓱᒃᑎᑦ ᓄᓇᒧᑦ 
ᐊᐅᓪᓚᖅᐸᓚᐅᖅᐳᖅ 
ᐊᖑᓇᓱᒃᑐᑎᒃ 
ᐃᖃᓗᒐᓱᒃᑐᑎᒡᓗ. ᐊᕐᓇᑦ 
ᐊᓐᓄᕌᓕᐅᖅᐸᓚᐅᖅᑐᑦ 
ᐆᒪᔪᑦ ᐊᒥᖏᓐᓂᒃ, ᒪᑯᓂᖓ 
ᑐᒃᑐᑦ, ᓇᑦᑎᓪᓗ, ᓂᕿᓂᒡᓗ 
ᐃᓕᔨᓇᓱᒃᐸᓚᐅᖅᐳᑦ 
ᐅᑭᐅᖑᓂᐊᖅᑐᒧᑦ.

ᓱᕈᓰᑦ ᐱᔭᒃᓴᖏᑦ 
ᓱᕈᓯᑦ ᐃᑲᔪᖅᐸᓚᐅᖅᑐᑦ ᐃᓕᑉᐸᓪᓕᐊᓯᓐᓈᑦ ᑕᐅᑐᒃᑐᑎᒃ 
ᐊᖓᔪᖅᑳᖏᓐᓂᒃ ᐊᖏᔪᖏᓐᓂᒡᓗ. ᐊᔾᔭᖅᓯᕙᓚᐅᖅᑐᑦ ᐱᖁᑎᓂᒃ, 
ᐃᒥᖅᑕᖅᐸᒃᑐᑎᒡᓗ ᑕᓯᕐᒥᑦ ᑰᖕᒥᓪᓘᓐᓃᑦ, ᓂᖅᖠᐅᖃᑕᐅᕙᒃᑐᑎᒡᓗ. 
ᐊᖏᓪᓕᕙᓪᓕᐊᓪᓗᑎᒃ, ᐃᓕᓐᓂᐊᖅᐸᓚᐅᖅᑐᑦ ᓴᓇᕐᕈᑎᓕᐅᕐᓂᕐᒥᒃ 
ᐊᓐᓄᕌᓕᐅᕐᓂᕐᒥᓪᓗ. ᕿᒻᒥᓂᒃᑕᐅᖅ ᑲᒪᔨᐅᕙᓚᐅᕐᒥᔪᑦ 
ᐱᔭᕆᐊᑭᑦᑑᙱᑦᑐᒥᒃ. ᓱᕈᓯᑦ ᐃᑲᔪᖅᐸᓚᐅᖅᑐᑦ ᕿᒥᕆᔪᓂᒃ 
ᕿᒻᒥᖏᑦ ᓴᙱᑦᑎᐊᖁᓪᓗᒋᑦ. ᓱᕈᓰᑦ ᐊᖏᓂᖅᓴᐃᑦ 
ᐸᐃᕆᕙᓚᐅᖅᑐᑦ ᓄᑲᖅᑎᖏᓐᓂᒃ, ᐅᓂᒃᑲᐅᑎᕙᒃᑐᒋᑦ 
ᐱᙳᐊᖃᑎᒋᓪᓗᒋᓪᓗ.

ᑭᓱᓂᒡᓕ ᐱᓕᕆᐊᖃᖅᐸᒃᐱᑦ 
ᐊᖏᕐᕋᑦᓯᓐᓂ 
ᐃᓕᓐᓂᐊᕐᕕᖕᒥᓪᓗ?

ᑕᒪᐃᑕ ᐱᔭᒃᓴᖃᖅᑐᐃᓐᓇᐅᓚᐅᖅᑐᑦ. 
ᐱᓕᕆᖃᑎᒌᒃᑐᑎᒃ 
ᐱᓕᕆᐊᕆᔭᕆᐊᖃᖅᑐᓂᒃ, 
ᓄᓇᓕᕋᓛᑦ ᒪᑭᒪᑦᑎᐊᖃᑦᑕᓚᐅᖅᑐᑦ 
ᑭᒃᑯᓕᒫᑦ ᐸᖅᑭᔭᐅᑦᑎᐊᖅᑐᑎᒃ.

NWT Archives/Douglas Wilkinson/N-1979-051: 0549

ᐱᒻᒪᕆᐅᓂᖏᑦ ᕿᒻᒦᑦ

NWT Archives/Dept. of Info/G-1979-023: 1622

ᐃᓄᐃᑦ ᓄᓇᒥᐅᑕᐅᑎᓪᓗᒋᑦ ᕿᒻᒦᑦ ᐊᓐᓇᐅᒪᔾᔪᑕᐅᓪᓗᑎᒃ.

ᕿᒻᒦᑦ ᓄᒃᑕᕐᓂᕐᓗ 

ᕿᒻᒦᑦ ᓅᔾᔪᑕᐅᕙᓚᐅᖅᑐᑦ ᐅᖓᓯᒃᑐᐊᓗᖕᒧᑦ ᓄᓇᒃᑯᑦ, 
ᕿᒧᒃᓯᐅᑕᐅᓪᓗᑎᒃ ᐅᖁᒪᐃᑦᑐᓂᒃ, ᓱᓇᒃᑯᑖᓂᒃ ᓂᕿᓂᓪᓗ. 
ᐅᑭᐅᕌᓘᒐᓗᐊᒃᑯᑦ ᓂᒡᓛᓗᖕᒥ, ᕿᒻᒦᑦ ᓅᒃᑕᕈᓐᓇᖅᑐᑦ ᓯᑯᒃᑯᑦ 
ᐊᐳᑎᒃᑯᓪᓗ.

ᕿᒻᒦᑦ ᐊᖑᓇᓱᖕᓂᕐᓗ
ᕿᒻᒦᑦ ᐃᑲᔪᖅᑎᐅᓚᐅᕆᕗᑦ ᐆᒪᔪᕋᓱᖕᓂᕐᒥᒃ. ᒪᓕᒍᓐᓇᖅᑐᑦ 
ᐃᓄᖏᑕ ᐊᖑᓇᓱᒃᑕᖏᓐᓂᒃ. ᓄᓇᓕᕋᓛᓂ, ᕿᒻᒦᑦ 
ᐅᐊᑦᑎᔨᐅᓚᐅᕆᕗᑦ ᐃᖅᓯᓇᖅᑐᓄᑦ ᑎᑭᕌᖅᑕᐅᖁᓇᒋᑦ. 
ᕿᓗᒃᐸᓚᐅᖅᑐᑦ ᐃᓄᖏᓐᓂᒃ ᖃᐅᔨᒃᑲᐃᓪᓗᑎᒃ ᑎᑭᓕᖅᑐᓂᒃ. 
ᐃᓄᐃᑦ ᕿᒻᒥᓪᓗ ᐃᑲᔪᖃᑎᒌᒃᐸᓚᐅᖅᑐᑦ ᐱᓇᓱᐊᖅᑕᒥᓂᒃ.

ᕿᒻᒦᑦ ᐃᓚᔮᕇᓪᓗ
ᐃᓚᔮᕇᑦ ᕿᒻᒥᑦᑎᐊᕆᒃᑐᑦ ᐊᑕᖅᑭᔭᐅᑦᑎᐊᓚᐅᖅᐳᑦ 
ᓲᖃᐃᒻᒪ ᕿᒻᒦᑦ ᐃᓚᔮᕇᓂᒃ ᐊᓐᓇᐅᒪᑎᑦᑎᕙᓚᐅᕐᒪᑕ 
ᓄᒃᑕᕈᑕᐅᓵᓕᕙᒃᑐᑎᒡᓗ. ᐱᓕᕆᖃᑎᒌᖕᓂᒃᑯᑦ, ᐊᕐᕌᒎᑉ ᐃᓗᐊᓂ 
ᐊᓂᒍᐃᔪᓐᓇᖃᑦᑕᓚᐅᖅᑐᑦ ᖃᓄᐃᙱᑦᑎᐊᖅᑐᑎᒃ. ᕿᒻᒦᑦ 
ᐱᓐᓇᕈᓱᓲᑦ ᐃᓄᖏᓐᓂᒃ, ᐱᓐᓇᕆᔭᐅᓪᓗᑎᒡᓗ ᐃᓄᖏᓐᓄᑦ. 
ᕿᒻᒦᑦ ᐃᓄᖕᓄᑦ ᕿᒥᕆᔭᐅᕙᓚᐅᖅᑐᑦ ᑲᒪᒋᔭᐅᓪᓗᑎᒡᓗ, 
ᐃᓄᐃᓪᓗ ᐃᑲᔪᖅᑕᐅᕙᓚᐅᖅᑐᑦ ᕿᒻᒥᓄᑦ ᐊᖑᓇᓱᒃᑎᓪᓗᒋᑦ, 
ᐊᐅᓪᓚᖅᑎᓪᓗᒋᑦ, ᐊᒻᒪᓗ ᐊᑦᑕᕐᓇᖅᑐᒦᓕᖅᑕᐃᓕᒪᓪᓗᑎᒃ. ᐃᓄᐃᑦ 
ᕿᒻᒥᖏᓪᓗ ᓴᙱᓂᖃᑦᑎᐊᓚᐅᖅᑐᑦ ᐱᓕᕆᖃᑎᒌᒃᑐᑎᒃ.

ᕿᒻᒥᓯᓕ ᖃᓄᐃᓕᐅᓲᖑᕙᑦ 
ᓄᓇᑦᓯᓐᓂ?

NWT Archives/Douglas Wilkinson/N-1979-051: 0527

 NWT Archives/Douglas Wilkinson/N-1979-051: 0109

NWT Archives/Jack & Kay Wood/N-1988-041: 0068

ᐅᖃᓕᒫᒐᐅᑉ ᐃᓱᓕᒍᑎᖏᑦ
ᐃᓄᐃᑦ ᐃᓅᓯᖃᐃᓐᓇᖅᐳᑦ ᐱᓐᓇᕆᔭᖃᖅᑐᑎᒃ ᐃᓅᖃᑎᖏᓐᓂᒃ, 
ᓄᓇᒥᓂᒃ, ᐊᕐᕌᒎᑉ ᐊᓯᕈᖅᐸᓪᓕᐊᓂᖓᓂᒃ, ᐊᒻᒪᓗ ᐆᒪᔪᕐᓂᒃ. 
ᐃᓚᒌᑦ ᓄᓇᒋᕙᒃᑕᖏᓐᓂ, ᐃᓚᒌᑦ ᐊᕐᕌᒍᒥᒃ ᒪᓕᒃᐸᓚᐅᖅᑐᑦ. 
ᐱᓕᕆᖃᑎᒌᒃᐸᓚᐅᖅᑐᑦ ᓂᕿᒃᓴᖅᓯᐅᖅᑐᑎᒃ, ᐊᖏᕐᕋᓕᐅᖅᑐᑎᒃ, 
ᐊᒻᒪᓗ ᐊᑦᑕᕐᓇᖅᑐᒦᓕᖅᑕᐃᓕᒪᓪᓗᑎᒃ. ᑭᒃᑯᓕᒫᑦ, ᐃᓐᓇᕐᓂᑦ 
ᓱᕈᓯᕐᓄᑦ, ᐱᓕᕆᐊᒃᓴᖃᖅᑐᐃᓐᓇᐅᕙᓚᐅᖅᑐᑦ ᐃᓚᒌᑦ 
ᐊᓐᓇᐅᒪᔪᓐᓇᖁᓪᓗᒋᑦ. ᐃᓄᐃᑦ ᐃᓅᓯᖏᑦ ᑐᙵᕕᖃᓚᐅᖅᐳᑦ 
ᓄᓇᒥᒃ ᐃᓚᖏᓐᓂᒡᓗ, ᐊᔪᙱᑕᖏᓪᓗ ᐱᖅᑯᓯᖏᓪᓗ 
ᒪᑭᒪᑦᑎᐊᕈᑎᒋᓪᓗᒋᑦ.

ᐅᓪᓗᒥᒧᑦ, ᑖᒃᑯᐊ ᐱᖅᑯᓯᖏᑦ ᓱᓕ ᑲᔪᓯᐊᕗᑦ, ᐃᓅᓯᖏᑦ 
ᐊᔾᔨᒌᔪᓐᓃᕋᓗᐊᖅᑐᓂᒋᑦ. ᐃᓄᐃᑦ ᐃᓚᒌᑦ ᐱᓕᕆᖃᑎᒌᒃᐸᒃᑐᑦ 
ᓱᓕ. ᐃᓐᓇᖏᑕ ᓯᓚᑐᓂᖏᓐᓂᒃ ᐱᔪᓐᓇᖅᓯᓯᒪᔭᖏᓐᓂᒡᓗ 
ᑐᙵᕕᖃᖅᐳᑦ ᓯᕗᓕᖏᓐᓂᒃ. 

ᐃᓄᐃᑦ ᖃᐅᔨᒪᓂᖃᖅᐳᑦ ᐱᒻᒪᕆᐅᔪᒥᒃ: ᐃᓚᒌᑦᑐᐃᓐᓇᐅᕗᒍᑦ 
ᐃᓅᖃᑎᑦᑎᓐᓄᑦ ᓄᓇᑦᑎᓐᓄᓪᓗ. ᓄᓇᒦᑦᑐᑕ, ᐃᓛᒋᖑᔪᒍᑦ 
ᐃᑲᔪᖃᑎᒌᒃᑐᑕ, ᓄᓇᑦᑎᓐᓂᓗ, ᐃᖅᑲᐅᒪᐃᓐᓇᖅᐳᒍᑦ ᑖᒃᑯᓂᖓ 
ᐱᒻᒪᕆᐅᔪᓂᒃ.

ᑭᓱᓂᒡᓕ ᐱᖅᑯᓯᖃᖅᐱᓯ 
ᓄᓇᓕᑦᓯᓐᓂ ᐃᓚᑦᓯᓐᓂᓗ 
ᐃᓚᒌᖕᓂᕐᒥᒃ ᓄᓇᒧᑦ?

NWT Archives/Lorne Smith/N-1991-028:0021

ᐅᖃᐅᓯᑦ ᑐᑭᖏᑦ
ᐊᔭᒐᖅ: ᐃᓄᐃᑦ ᐱᙳᐊᕈᓯᖓ ᓴᐅᓂᑯᑖᖃᖅᑐᓂ 

ᑎᒍᒥᐊᒐᕐᒥᒃ ᕿᓚᒃᓯᒪᓪᓗᓂ ᐅᑲᓕᐅᑉ ᑎᕆᒐᓂᐊᓪᓘᓐᓃᑦ 
ᓂᐊᖁᐊᓄᑦ ᐳᑑᖅᓯᒪᔪᒥᒃ. ᑖᓐᓇ ᑎᒍᒥᐊᖅᑕᖅ ᓴᐅᓂᑯᑖᒃ 
ᓇᓕᖅᑯᒋᐊᖅᐸᒃᑐᒍ ᓂᐊᖂᑉ ᐳᑐᓯᒪᓂᖏᓐᓄᑦ.

ᐊᔭᕌᖅ: ᐃᕙᓗᒃ ᐃᓱᖏᒍᑦ ᕿᓚᒃᓯᒪᔪᖅ ᐊᒡᒐᓄᑦ ᓄᕕᑎᑉᐸᒃᑐᒍ 
ᑭᓱᙳᐊᓕᐊᕆᓪᓗᒍ.

ᐊᓇᐅᓕᒑᖅᑐᑦ: ᐃᓄᒃᑎᑐᑦ ᐊᓇᐅᓕᒑᕐᓂᖅ ᐊᖅᓴᖅ ᐊᓇᐅᓪᓗᒍ 
ᓄᓇᓄᑦ ᐅᓪᓚᒃᐸᒃᑐᓂ ᐱᒋᐊᕐᕕᖕᒧᑦ ᑎᑭᒐᓱᒡᓗᓂ.

ᐊᕿᔭᖅᑐᑦ: ᐃᓄᒃᑎᑐᑦ ᐊᕿᓂᖅ ᐃᓚᒌᑦ ᐊᖅᓴᕐᒥᒃ ᐸᕐᓚᕙᒃᑐᑎᒃ 
ᐊᖅᓵᖅᑕᐅᑦᑕᐃᓕᒪᔪᑦ.

ᓯᓚᕐᔪᐊᒦᑦᑐᑦ: ᐃᓄᖕᓄᑦ ᓴᓇᐅᒐᐅᙱᑦᑐᑦ ᓱᓇᑐᐃᓐᓇᐃᑦ ᒪᑯᐊ 
ᐊᓄᕆᖅ, ᐅᓪᓗᕆᐊᑦ, ᐊᐳᑦ, ᐅᕝᕙᓘᓐᓃᑦ ᓯᑯ.

ᖃᖓᑦᑕᖅᑎᑕᐅᓯᒪᔪᒥᒃ ᐊᓯᐅᔾᔭᐃᒃᑯᑎ: ᐊᓯᐅᔾᔭᐃᒃᑯᑎᑦ 
ᖃᖓᑦᑕᖅᑎᑕᐅᓯᒪᔪᑦ ᓇᒥᓕᒫᖅ ᓄᓇᕐᔪᐊᕐᒥ 
ᐊᓯᐅᔾᔭᐃᒃᑯᑕᐅᔪᓐᓇᖅᑐᑦ.

ᐃᓄᐃᑦ ᓄᓇᒋᕙᒃᑕᖏᑦ: ᑕᐃᒪᙵᓂᐊᓗᒃ ᐃᓄᐃᑦ 
ᐱᖅᑯᓯᑐᖃᖏᑦ ᓄᓇᒋᔭᖃᖅᐸᒃᑎᓪᓗᒋᑦ ᓅᑦᑕᖅᑐᑎᒃ 
ᐊᕐᕌᒍᒥ. 

ᐃᓚᒌᑦ ᓄᓇᒋᕙᒃᑕᖏᑦ: ᐃᓚᔮᕇᑦ ᓄᓇᖓᑦ.
ᑲᑭᕙᐃᑦ: ᐃᖃᓗᖕᓂᐅᑎᑦ ᕿᑎᐊᒍᑦ ᓄᕗᖃᖅᑐᑎᒃ ᓴᓂᕌᒍᓪᓗ 

ᑲᐴᑎᖃᖅᑐᑎᒃ ᐃᒡᓗᒌᖕᓂᒃ.
ᑲᒦᑦ: ᐃᓄᖕᓄᑦ ᓴᓇᐅᒐᑦ ᑲᒦᑦ ᕿᓯᖕᒥᒃ ᑐᒃᑑᓪᓘᓐᓃᑦ ᐊᒥᖓᓂᒃ 

ᓴᓇᓯᒪᔪᑦ.
ᐊᐅᓪᓚᓕᖅᑐᑦ/ᑎᑭᓕᖅᑐᑦ: ᐆᒪᔪᑦ ᓅᒃᑕᕐᓂᖏᑦ ᐊᕐᕌᒍᒥ.
ᐃᓄᐃᑦ ᐊᓯᐅᔾᔭᐃᒃᑯᑎᖏᑦ: ᖃᐅᔨᒪᓂᖅ ᓇᑭᙶᕐᓂᕐᒥᒃ 

ᓇᒧᙵᕐᓂᕐᒥᓪᓗ.

ᓇᑲᑕᖅ: ᐃᓄᐃᑦ ᐱᙳᐊᕈᓯᖓ ᐅᔭᕋᓛᓂᒃ ᒥᓪᓗᕐᓗᓂ ᐊᔭᕋᖕᒥᒃ 
ᓇᐸᔪᒥᒃ, ᒥᓗᖅᓯᖅᑳᖅᑐᖅ ᐱᓇᓱᒃᑕᒥᒃ ᓵᓚᒃᓴᕐᓗᓂ.

ᓅᒃᑕᕐᓂᖅ: ᐊᑕᐅᓯᑦᑕᐃᓐᓇᐅᙱᑦᑐᒥᒃ ᓄᓇᑖᖃᑦᑕᕐᓂᖅ ᐊᕐᕌᒎᑉ 
ᐃᓗᐊᓂ.

ᓄᒡᓗᒃᑕᖅ: ᐃᓄᐃᑦ ᐱᙳᐊᕈᓯᖓ ᐱᙳᐊᖅᑐᑦ ᐊᕙᓗᓯᒪᓗᑎᒃ 
ᓴᐅᓂᑯᓗᖕᒥᒃ ᓂᕕᖓᔪᒥᒃ ᓇᖏᕐᓗᓂ ᓇᓕᒧᓪᓗᒍ, 
ᓴᐅᓂᑯᓗᒃ ᐳᑐᓯᒪᓪᓗᓂ, ᐱᙳᐊᖅᑐᓄᑦ ᐳᑐᐊ 
ᓇᓕᖅᑯᒃᑕᐅᓇᓱᒡᓗᓂ. 

ᐅᔾᔨᖅᓱᕈᓐᓇᕐᓂᖅ: ᐊᕙᑎᒥ ᐱᔪᓂᒡᓗ ᐱᕙᓪᓕᐊᔪᓂᒃ 
ᐅᔾᔨᖅᓱᑦᑎᐊᕐᓂᖅ.

ᓄᓇᖅᑲᑎᒌᖑᓕᖅᑐᑦ: ᐊᕐᕌᒍᓕᒫᕐᒥ ᑕᕝᕙᓂᑦᓴᐃᓐᓇᖅ 
ᐊᖏᕐᕋᖃᕐᓂᖅ, ᐅᓪᓗᒥᐅᓕᖅᑐᖅ ᒪᑯᓂᖓ ᕼᐋᒻᒪᓚᐅᔪᓂᒃ 
ᓄᓇᖃᕐᓂᖅ.

ᓄᓇᐃᑦ ᐊᑎᖏᑦ: ᓄᓇᐃᑦ ᐊᑎᖏᑦ ᐃᖅᑲᐅᒪᔾᔪᑕᐅᓲᑦ ᓄᓇᐅᑉ 
ᑭᓱᖃᕐᓂᖓᓂᒃ.

ᖃᒡᒋᖅ: ᐃᒡᓗᓕᐊᖅ ᐊᐳᒻᒥᑦ ᐊᖏᔪᖅ ᐱᕕᑐᔪᖅ ᐃᓄᖕᓄᑦ 
ᑲᑎᒡᕕᒃᓴᐅᓪᓗᓂ. ᐃᒡᓗᓂᒃ ᐅᑭᐅᒃᑯᑦ ᐊᖏᓂᖅᓴᐅᓲᖅ 
ᖃᒡᒋᖅ.

ᖃᔭᐃᑦ: ᐃᓄᖕᓄᑦ ᓴᓇᐅᒐᑦ ᐃᒪᒃᑰᕈᑎᑦ ᕿᓯᖕᒥᒃ ᖁᓕᓯᒪᔪᑦ 
ᕿᔪᑦ ᓴᐅᓂᓪᓘᓐᓃᑦ ᓴᐅᓂᖏᑦ.

ᖃᕐᒪᖅ: ᓅᑦᑕᙱᑦᑐᖅ ᐃᒡᓗ ᓴᓇᓯᒪᔪᖅ ᐃᒡᔪᖕᒥᒃ, ᐅᔭᕋᓂᒃ, 
ᐊᒻᒪᓗ ᐊᕐᕕᐅᑉ ᓴᐅᓂᖏᓐᓂᒃ ᕿᔪᖕᒥᓪᓘᓐᓃᑦ ᖃᓇᓯᒪᓪᓗᓂ, 
ᐊᑐᖅᑕᐅᓲᑦ ᓂᓪᓚᓗᐊᓚᐅᖅᑎᓐᓇᒍ. 

ᕿᒻᒦᑦ: ᐃᓄᐃᑦ ᕿᒧᒃᓯᐅᑎᖏᑦ ᖃᒧᑎᒃᑯᑦ.
ᖁᓪᓕᖅ: ᖁᓪᓕᖅ ᐅᒃᑯᓯᒃᓴᒥᒃ ᓴᓇᓯᒪᔪᖅ ᖄᖓ ᐃᑎᖅᓴᐅᓪᓗᓂ 

ᐅᖅᓱᖃᐅᑎᖓ. ᒪᓂᖃᓲᖅ ᓱᐳᑎᒥᒃ ᒪᓂᒃᓴᒥᒡᓗ 
ᖃᐅᒻᒪᖅᑯᑕᐅᓪᓗᓂ, ᐅᖅᑰᔾᔪᑕᐅᓪᓗᓂ, ᓂᖅᖠᐅᕈᑕᐅᓪᓗᓂᓗ.

ᐱᓇᓱᒐᑦ: ᓱᓇᑐᐃᓐᓇᐃᑦ ᓄᓇᒦᙶᖅᑐᑦ ᐃᓄᖕᓄᑦ 
ᐊᑐᖅᑕᐅᓲᑦ ᐊᓐᓇᐅᒪᔾᔪᑕᐅᓪᓗᑎᒃ, ᒪᑯᐊ ᓂᕿᑦ, ᐃᒥᖅ, 
ᓴᓇᔭᒃᓴᓪᓗ ᐊᓐᓄᕌᒃᓴᓪᓗ.

ᓴᐳᑎᑦ: ᐅᔭᕋᑦ ᖁᓕᕇᓕᖅᓯᒪᔪᑦ ᑰᖕᒥ ᐃᖃᓗᖕᓂᐊᕈᑎᑦ 
ᑎᓱᓕᖅᑐᓂᒃ ᒪᔪᓕᖅᑐᓂᒡᓗ.

ᐱᓕᕆᔾᔪᑎᑦ: ᓱᓇᑐᐃᓐᓇᐃᑦ ᐱᓕᕆᔾᔪᑎᑦ ᐃᓄᖕᓄᑦ 
ᐊᑐᖅᑕᐅᕙᒃᑐᑦ.

ᐅᖅᓱᖅ: ᓇᑦᑎᐅᑉ ᐳᐃᔩᓪᓗ ᐅᖅᓱᖏᑦ ᓂᕿᐅᔪᓐᓇᖅᑐᑦ 
ᖁᓪᓕᕐᓄᓪᓗ ᐅᖅᓱᕆᔭᐅᒍᓐᓇᖅᑐᑎᒃ.

ᐊᓯᐅᔾᔭᐃᒃᑯᑎᑦ: ᓇᒦᓕᕐᓂᕐᒥᒃ ᓇᒧᙵᕆᐊᖓᓗ ᖃᐅᔨᒪᔾᔪᑎᑦ 
ᐊᐅᓪᓚᖅᓯᒪᓗᓂ.

ᐱᓕᕆᐊᒃᓴᑦ
ᐱᓕᕆᐊᒃᑲ ᐃᓚᒌᑦ ᓄᓇᒋᕙᒃᑕᖏᓐᓂᒃ 
ᐃᓕᓐᓂᐊᒐᒃᓴᖅ: ᕿᒥᕐᕈᓇᖕᓂᖅ ᑭᒃᑯᑦ 
ᐱᓕᕆᐊᒃᓴᕆᓚᐅᖅᑕᖏᓐᓂᒃ ᐃᓄᐃᑦ ᓄᓇᑐᖃᖏᓐᓂᒃ.

ᐱᓕᕆᔾᔪᑎᒃᓴᑦ: ᐸᐃᑉᐹᖅ, ᐊᒥᐊᕈᑎᑦ ᑎᑎᕋᐅᑎᑯᑦᓱᓪᓗ, ᐊᒻᒪ 
ᑎᑎᕋᐅᑎᑦ.

ᐱᓕᕆᐊᒃᓴᑦ:
1.	 ᐱᓕᕆᐊᒃᓴᓂᒃ ᓇᓗᓇᐃᖅᓯᓂᖅ (10 ᐃᑲᕐᕋᕈᓯᑦ): 

ᐅᖃᓪᓚᐅᑎᖃᕐᓂᖅ ᐃᓚᒌᑦ ᐱᓕᕆᐊᒃᓴᕆᕙᓚᐅᖅᑕᖏᓐᓂᒃ 
ᓄᓇᖅᑲᑎᒌᖕᓂ. ᓇᓗᓇᐃᔭᐃᓂᖅ ᑭᒃᑯᑦ ᑲᒪᔨᐅᕙᓚᐅᕐᒪᖔᑕ 
ᓄᓇᓖᑦ ᒪᑭᒪᑦᑎᐊᖁᓪᓗᒋᑦ ᐊᑦᑕᕐᓇᙱᑦᑐᒦᒐᓱᖕᓂᕐᒥᓪᓗ.

2.	 ᐅᖃᓪᓚᖃᑎᒌᖕᓂᖅ (10 ᐃᑲᕐᕋᕈᓯᑦ): 
ᐃᓕᓐᓂᐊᖅᑎᑦ ᐊᐱᖅᓱᕐᓗᒋᑦ ᐅᐊᑦᑎᐊᕈ ᐃᓄᐃᑦ 
ᓄᓇᒋᕙᓚᐅᖅᑕᖏᓐᓂᒃ. ᑭᓱᓂᒃ ᐱᓕᕆᐊᒃᓴᖃᓚᐅᖅᐸᑦ? 
ᐃᓕᓐᓂᐊᖅᑎᑦ ᑲᔪᖏᖅᓴᕐᓗᒋᑦ ᐃᓱᒪᓂᕐᒥᒃ ᖃᓄᖅ 
ᓂᕿᒃᓴᖅᓯᐅᖃᑦᑕᓚᐅᕐᒪᖔᑕ ᐃᓄᐃᑦ, ᖃᓄᖅ 
ᐃᒡᓗᓕᐅᖅᐸᓚᐅᕐᒪᖔᑕ, ᖃᓄᖅ ᕿᒻᒥᖁᑎᖏᓐᓂᒃ 
ᑲᒪᕙᓚᐅᕐᒪᖔᑕ ᖃᓄᕐᓗ ᐱᕈᖅᑎᑦᑎᕙᓚᐅᕐᒪᖔᑕ ᓱᕈᓯᓂᒃ.

3.	 ᑎᑎᖅᑐᒐᕐᓂᖅ (15 ᐃᑲᕐᕋᕈᓯᑦ): ᐃᓕᓐᓂᐊᖅᑎᑦ 
ᐃᒻᒥᖖᒍᐊᒥᒃ ᑎᑎᖅᑐᒐᕐᓗᑎ ᐃᓄᐃᑦ ᓄᓇᓕᖏᓐᓂᒃ 
ᐱᓕᕆᙳᐊᕐᓗᑎᒃ. ᑎᑎᖅᑐᒐᖅᑕᒥᓂᒃ ᐱᖃᓯᐅᔾᔨᔭᕆᐊᓖᑦ 
ᓱᓇᓕᕆᙳᐊᕐᒪᖔᑕ, ᓇᒦᙳᐊᕐᒪᖔᑕ, ᐊᒻᒪᓗ 
ᓴᓇᕐᕈᑎᙳᐊᓂᒃ ᐊᑐᙳᐊᖅᑎᓪᓗᒋᑦ ᐅᕝᕙᓘᓐᓃᑦ 
ᐆᒪᔪᕋᓱᙳᐊᖅᑎᓪᓗᒋᑦ.

4.	 ᑎᑎᖅᑐᒐᖅᑕᒥᒃ ᐅᓂᒃᑳᕐᓂᖅ (15 ᐃᑲᕐᕋᕈᓯᑦ): 
ᐃᓕᓐᓂᐊᖅᑎᓕᒫᑦ ᑎᑎᖅᑐᒐᖅᑕᒥᓂᒃ ᐱᐊᓂᒃᐸᑕ, 
ᐃᓕᓐᓂᐊᖅᑎᐅᖃᑎᖏᓐᓄᑦ ᐅᓂᒃᑳᖁᓗᒋᑦ ᑎᑎᖅᑐᒐᖅᑕᒥᓂᒃ. 
ᓇᓗᓇᐃᔭᐃᓗᑎᒃ ᐱᓕᕆᐊᒃᓴᙳᐊᖏᓐᓂᒃ ᓱᖕᒪᓪᓗ ᑕᒪᓐᓇ 
ᓄᓇᓕᖕᓄᑦ ᐃᑲᔫᑎᖃᖃᑦᑕᓚᐅᕐᒪᖔᑦ.

5.	 ᐅᑎᕐᕕᖃᕐᓂ (10 ᐃᑲᕐᕋᕈᓯᑦ): ᑎᓕᓗᒋᑦ ᐃᓕᓐᓂᐊᖅᑎᑦ 
ᐃᓱᒪᒃᓴᖅᓯᐅᖁᓗᒋᑦ ᖃᓄᖅ ᓄᓇᓕᖕᓂ ᐱᓕᕆᐊᒃᓴᖏᑦ 
ᐃᑲᔫᑎᖃᖃᑦᑕᓚᐅᕐᒪᖔᑕ ᑭᒃᑯᓕᒫᓄᑦ ᐃᓚᖏᓐᓄᑦ. 
ᐅᖃᓪᓚᐅᑎᖃᕐᓗᑎᒃ ᐱᒻᒪᕆᐅᓂᖓᓂᒃ ᐱᓕᕆᖃᑎᒌᖕᓂᐅᑉ.


